
JORNAL
do

Parlamento Nacional
VI. LEGISLATURA 1.ª SESSÃO LEGISLATIVA (2023-2028)

REUNIÃO PLENÁRIA DE 26 DE JUNHO DE 2023

Presidente: Ex.mo Sr.ª Maria Fernanda Lay

Vice-Presidentes: Ex.mos Srs. 

Secretária em exercício: Ex.ma Sr.ª Maria Terezinha da Silva Viegas

Vice-Secretárias: Ex.mas Sr.as 

S U M Á R I O

Sr.ª  Presidente  loke  sessão  plenária  iha

tuku  9  liu  minuto  43  dadeer  no  lê  agenda

trabalho loron ne’e nian.

Iha biban ne’e, Sr.ª Presidente indica Sr.ª

Deputada Maria Terezinha da Silva Viegas

(CNRT)  nu’udar  Secretária  Mesa  em

exercício hodi facilita serbisu Mesa nian.

Tuirmai,  procede  anúncio  no  leitura  ba

Pedido  Substituição  Temporária  ba  Sr.

Deputado  Francisco  Kalbuadi  Lay  (CNRT)

husi  Sr.ª  Deputada  Lúcia  Taeki  (CNRT),

Requerimento de Justificação de Faltas husi

Sr. Deputado Francisco Kalbuadi Lay, Carta

Aceitação Substituição Temporária husi Sr.ª

Deputada Lúcia Taeki,  Pedido Substituição

Temporária ba Sr.ª Deputada Armanda Berta

dos  Santos  (KHUNTO)  husi  Sr.ª  Deputada

Irene  Gonzaga  Sarmento  (KHUNTO)  no

Carta  Aceitação  Substituição  Temporária

husi Sr.ª Irene Gonzaga Sarmento.

 Ikusliu,  Parlamento  Nacional  halo

anúncio  candidatura  ba  cargo  Vice-

Presidente  sira,  Secretário  no  Vice-

Secretário  sira  Mesa  Parlamento  Nacional

nian, ne’ebé iha biban ne'e efetua mós leitura

ba  pedido  nomeação  candidatura  ba

composição Mesa Parlamento Nacional nian

husi Bancada Parlamentar CNRT no PD no

carta aceitação husi candidatura sira. 

Ikusmai, liuhosi eleição escrutínio secreto,

Sr.ª  Deputada  Maria  Terezinha  da  Silva

Viegas (CNRT) no Sr. Deputado Alexandrino

Afonso  Nunes  (PD)  eleito  nu’udar  Vice-

Presidente, Sr.ª Deputada Virgínia Ana Belo

(CNRT) nu’udar Secretária no Sr.ª Deputada

Bendita  Moniz  Magno  (CNRT)  no  Sr.ª

Deputada  Maria  Teresa  da  Silva  Gusmão

(PD) nu’udar Vice-Secretária.

Deputado no Deputada sira  ne’ebé  halo

intervenção  mak Aniceto  Longuinhos

Guterres  Lopes  (FRETILIN),  Olinda

Guterres (KHUNTO).

Sr.ª  Presidente  taka  sessão  plenária  iha

tuku 10 liu minuto 53 dadeer.

Sr.ª Presidente do Parlamento Nacional (Maria Fernanda Lay): – Srs. Deputados, ho respeito

ha'u husu Ita-Boot sira atu hola fatin, tanba ita atu hahú ita-nia sessão plenária ba ohin. 

Antes de mais, Sr.as e Srs. Deputados, muito bom-dia.

Ha'u agradece Ita-Boot sira-nia pontualidade, ohin tuku 9 barak mai ona iha Plenária. Se bele,

ita hahú ho pontualidade para ita bele resolve ita-nia assuntos barak que hein hela ita. 

Ita-nia  agenda  ba  ohin,  embora  ita-nia  Plenária  iha  quórum,  maibé  bancada  da  oposição

seidauk iha-ne’e, ita hein tan, tanba ita-nia agenda ohin hahú tuku 9 ba atividades lubuk ida e só para

eleição da Mesa. Ho razão ida-ne’e, ha'u husu para ita, ho paciência, hein ita-nia colega Deputado sira,

tanba ohin agenda ida de’it para além do anúncio da substituição e  anúncio das candidaturas para

compor a Mesa. Ita hein uitoan tan, possivelmente ita-nia colega sira sei tama mai iha tempo badak.

Hodi nune'e ita bele hein uitoan, ha'u husu ho paciência. 

Bele ka lae, Srs. Deputados?

Lian husi Deputado sira: Bele!

Sr.ª  Presidente do Parlamento Nacional  (Maria Fernanda Lay): –  Muitíssimo obrigado, ita

hein uitoan tan lai.

Ne'ebe, ita hein iha-ne’e, ita lalika bá lai snack, 10h30 ita bele ba snack, mas, agora foin mai,

ita tuur hein lai iha-ne’e uitoan. Ita suspende, mas la bele sai.

Bele?

Lian husi Deputado sira: Bele! 

Sr.ª Presidente do Parlamento Nacional (Maria Fernanda Lay): – Obrigado, dala ida tan!

Presidente suspende Plenária iha minuto balun.

Srs. Deputados, halo favor hola fatin.

Ha'u hanoin, ita sei hein. Ha'u, fofoun, atu hein Secretária ne'ebé indicada iha primeira sessão,

maibé Sr.ª Lídia la disponível: Ha'u convida Sr.ª Deputada Terezinha bele ajuda ha'u iha Mesa ohin.

Halo favor Sr.ª Deputada, se não se importa.

Sr.ª Deputada Maria Terezinha hakat bá Mesa presidência nian atu, temporariamente, ajuda

hala’o serbisu hanesan  Secretária Mesa nian.

Obrigada, Sr.ª Deputada Terezinha, ne'ebé disponível atu ajuda ha'u ohin iha Mesa.

Ha'u sei lê agenda Plenário ba ohin nian.

«Agenda n.º 2/VI.

Reunião Plenária da segunda-feira, 26 de junho 2023 atualizada.»

Ne'ebe, ha'u husu, iha Mesa leten keta iha karik, haree ida atualizada.

«1. Anúncio da substituição temporária do Sr. Deputado Francisco Kalbuadi Lay, pela Sr.ª

Deputada  Lúcia  Taeki,  e  da  Sr.ª  Deputada  Armanda  Berta  dos  Santos,  pela  Sr.ª  Deputada  Irene

Gonzaga Sarmento.

2. Anúncio das candidaturas para os cargos de Vice-Presidentes, Secretário e Vice-Secretários

da Mesa do Parlamento Nacional.

3. Eleição dos Vice-Presidentes, Secretário e Vice-Secretários da Mesa.

4. Proclamação do trabalho e  anúncio dos nomes dos Vice-Presidentes,  Secretário e Vice-

Secretário da Mesa do Parlamento Nacional.»

Hodi nune’e, ita bá uluk agenda n.º 1, que é anúncio substituição.

Ha'u fó documentos ba Sr.ª Secretária.

Bem-vindo ba bancada da oposição, muito bom-dia.

husu favor, Ita-Boot sira hola fatin.

Muito obrigado.

Sr.ª  Secretária da Mesa em exercício  (Maria  Terezinha da Silva Viegas): – Obrigada, Sr.ª

Presidente.

Bom-dia ba Ita-Boot, bom-dia ba distinto Deputado sira hotu.

«Bancada Parlamentar do CNRT.

Excelentíssima Sr.ª Presidente do Parlamento Nacional.

Assunto: Pedido de substituição temporária ba Deputados Partido CNRT.

Excelência,

Tuir assunto iha leten, Bancada CNRT informa katak Deputado Francisco Kalbuadi Lay  la

bele participa iha Plenário no atividade Parlamento Nacional sira seluk, ho motivo hala’o hela serviço

político, nune’e mak ami submete pedido substituição temporária ho Sr.ª Deputada Lúcia Taeki.

Mak ne’e de’it,  agradece tebes ba atenção no colaboração di’ak, la haluha hato’o obrigado

wa’in.

Díli, 23 de Junho de 2023

Deputado da Bancada do CNRT.

Duarte Nunes.».

«Requerimento de justificação antecipada de falta e pedido de substituição temporária.

Francisco Kalbuadi Lay, Deputado ao Parlamento Nacional, pertencente à Bancada do CNRT,

pretendendo ausentar-se por  mais  de três  dias  consecutivos  por  motivo  de trabalho político,  vem

requerer a Vossa Excelência a justificação antecipada das faltas e a sua substituição temporária pelo

candidato não eleito  que se lhe seguir  na respetiva  vista,  o que faz nos termos e para os efeitos

previstos nos artigos 4.º  alínea a), 5.º e 9.º n.º 1 da Lei n.º 5.º/2004, de 5 de maio e  15.º da Lei n.º

6/2006, de 28 de dezembro e n.º 5.º do Regimento do Parlamento Nacional.

Data, 24 de junho de 2023.

O Deputado Francisco Kalbuadi Lay.

O responsável do partido político, Duarte Nunes».

«Excelentíssima Sr.ª Presidente do Parlamento Nacional.

Assunto: Aceitação substituição temporária.

Excelência,

Ha’u, Lúcia Taeki, candidata identificado pelo Partido CNRT iha eleição Parlamento Nacional

tinan 2023 ho lista n.º 33, disponível hodi substitui, temporariamente, Deputado eleito Sr. Francisco

Kalbuadi Lay iha Parlamento Nacional, conforme tempo determinado.

Mak ne’e de’it, ba atenção no colaboração, ha'u hato’o obrigada wa'in.

Díli, 23 de Junho de 2023.

Declarante, Lúcia Taeki».

Sr.ª Presidente: – Hodi nune’e, ha'u convida Sr.ª distinta Deputada Lúcia Taeki atu hola fatin.

Sr.a  Deputada substituta, Lúcia Taeki, hakat bá Deputado Francisco Kalbuadi Lay nia tuur-

fatin.

Sr.ª Secretária da Mesa em exercício (Maria Terezinha da Silva Viegas): – «Excelentíssima

Sr.ª Presidente do Parlamento Nacional, Maria Fernanda Lay, iha knaar fatin.

Assunto: Substituição temporária.

Ho respeito,

Relaciona ho assunto iha leten, ha'u, Armanda Berta dos Santos, hanesan  Deputada eleita iha

VI Legislatura husi Partido KHUNTO ho n.º 1, sei substitui husi Deputada Irene Gonzaga Sarmento

iha lista candidatura  n.º 7, baseia ba Lei Eleição Parlamentar Lei n.º 9/2017, de 5 de maio, Quarta

alteração Lei n.º 6/2006, de 28 de dezembro, iha artigo 15.º n.º 3.

Motivo substituição temporária ne’e baseia ba lista candidatura tuir leitura Acórdão Tribunal

Recurso Nuc. 0023/23 TRDL, ho razão katak Deputada eleita sei assume hela knaar hanesan  Vice-

Primeira-Ministra no Ministra Solidariedade Social no Inclusão iha VIII Governo Constitucional.

To’o ba ne’e de’it ami-nia assunto, husu ba Sr.ª Presidente do Parlamento atu bele defere ami-

nia pedido, no la haluha hato’o obrigada wa’in.

Armanda Berta dos Santos.

Deputada eleita».

«Excelentíssima Sr.ª Presidente do Parlamento Nacional, Sr.ª Maria Fernanda Lay, iha knaar

fatin.

Assunto: Carta aceitação.

Ho  respeito,  relaciona  ho  assunto  iha  leten,  ha'u,  Irene  Gonzaga  Sarmento,  ho  número

candidata 7 iha lista Tribunal Recurso, tuir leitura Acórdão  Nuc. 0023/23, TRDL, no baseia ba Lei

Eleição Parlamentar n.º 9/2017, de 5 de maio, Quarta alteração da Lei n.º 6/2006, de 28 de dezembro,

iha artigo 15.º n.º 3.

Ho nune’e ha'u aceita no substitui Deputada eleita VI Legislatura, Sr.ª Armanda Berta.

To’o ba ne’e de’it ami-nia assunto, husu ba Sr.ª Presidente Parlamento Nacional atubele defere

ami-nia pedido no, la haluha hato’o obrigada wa’in.

Irene Gonzaga».

Obrigada.

Sr.ª Presidente: – Hodi nune’e, ami convida Sr.ª Distinta Deputada Irene Gonzaga Sarmento

atu hola fatin.

Sr.ª Deputada Irene Gonzaga hakat bá Deputada Armanda Berta nia tuur-fatin.

Mais uma vez, bem-vinda ba Sr.ªs  Deputadas ne'ebé ne'ebé substitui,  ohin ita halo tiha ona

substituição.

Ita tama bá n.º 2 da agenda, «Anúncio das candidaturas para os cargos de Vice-Presidentes,

Secretário e Vice-Secretários da Mesa do Parlamento Nacional».

Sr.ª Secretária da Mesa em exercício (Maria Terezinha da Silva Viegas): – «Excelentíssima

Sr.ª Presidente do Parlamento Nacional, ilustre Deputada Maria Fernanda Lay. 

Parlamento Nacional Timor-Leste.

Díli, 23 de junho de 2023.

Assunto  : Nomeação para a composição da Mesa do Parlamento Nacional.

Excelências,

Conforme previsto no artigo 19.º Eleição dos Vice-Presidentes, Secretário e Vice-Secretários

do Regimento Parlamento Nacional, o Partido Congresso Nacional da Construção de Timor-Leste e o

Partido Democrático vêm, respeitosamente, nomear:

1. Ilustre Deputada Maria Terezinha da Silva Viegas, Primeira Vice-Presidente do Parlamento

Nacional.

2.  Ilustre  Deputado  Alexandrino  Afonso  Nunes,  Segundo  Vice-Presidente  do  Parlamento

Nacional.

3. Ilustre Deputada Virgínia Ana Belo, Secretária da Mesa.

4. Ilustre Deputada Maria Teresa da Silva Gusmão, Primeira Vice-Secretária da Mesa.

5. Ilustre Deputada Bendita Moniz Magno, Segundo Vice-Secretária da Mesa.

Cientes da atenção da Sua Excelência Sr.ª Presidente, aproveitamos o ensejo para apresentar os

protestos da nossa mais elevada consideração.

As Deputadas e os Deputados proponentes: Duarte Nunes, Maria Rosa da Câmara «Bisoi»,

Gabriel  Soares,  Patrocínio Fernandes dos Reis,  Mateus da Cruz de Carvalho,  Cedelízia  Faria dos

Santos, Óscar de Araújo, Ricardo Batista, Arminda Carlota, Anacleto Freitas, Marcos Xavier, Aliança

da Conceição de Araújo, Albino da Silva.»

Tuirmai, declaração de aceitação de candidatura.

«Eu,  Maria  Terezinha da Silva Viegas,  Deputada ao Parlamento  Nacional,  da Bancada do

CNRT, declaro que aceito candidatar-me para primeiro Vice-Presidente do Parlamento Nacional.

Díli, 23 de Junho de 2023.

A Deputada ao Parlamento Nacional, 

Maria Terezinha da Silva Viegas.»

«Declaração de aceitação da candidatura.

Eu,  Alexandrino  Afonso  Nunes,  Deputado  ao  Parlamento  Nacional,  da  Bancada  do  PD,

declaro que aceito candidatar-me para Segundo Vice-Presidente do Parlamento Nacional.

Díli, 23 de Junho de 2023.

O Deputado ao Parlamento Nacional, 

Alexandrino Afonso Nunes.»

«Declaração de aceitação da Candidatura.

Eu, Virgínia Ana Belo, Deputada ao Parlamento Nacional, da Bancada do CNRT, declaro que

aceito candidatar-me para Secretária da Mesa.

Díli, 23 de junho de 2023

A Deputada ao Parlamento Nacional,

Virgínia Ana Belo».

«Declaração de aceitação da Candidatura.

Eu, Maria Teresa da Silva Gusmão, Deputada ao Parlamento Nacional, da Bancada do PD,

declaro que aceito candidatar-me para Primeira-Vice-Secretária da Mesa.

Díli, 23 de junho de 2023

A Deputada ao Paramento Nacional, 

Maria Teresa da Silva Gusmão».

Ikus liu. 

«Declaração de aceitação de candidatura.

Eu, Bendita Moniz Magno, Deputada ao Parlamento Nacional, da Bancada do CNRT declaro

que aceito candidatar-me para Segunda-Vice-Secretária da Mesa.

Díli, 23 de junho de 2023. 

A Deputada ao Parlamento Nacional, 

Bendita Moniz Magno».

Muito obrigada, Sr.a Presidente.

Sr.a Presidente: – Obrigada, Sr.a Secretária.

Tuirmai,  tuir  ita-nia agenda, eleição dos Vice-Presidentes,  Secretário e Vice-Secretários da

Mesa.

Ne’ebe, ha'u husu ba técnico sira bele prepara urnas e quadro ba votação. Halo favor!

E ha'u husu, ho respeito, ba distinto Deputado na’in-rua, ou Deputada ida ho Deputado ida, iha

oin para hodi bele escrutina ita-nia eleição.

Se bele, voluntário!

Muitíssimo obrigada.

Molok ita  tama bá eleição,  ha'u sei  halo educação cívica  kona-ba ita-nia  boletim de voto.

Como lista única, ne’ebe iha boletim de voto ne’e iha a favor, contra no abstenção, ne’ebe iha quadro

tolu iha-ne’e.

Ha'u hanoin, ita iha experiência iha eleição da Presidente, para la bele iha voto nulo ou branco,

ne’ebe ha'u, a propósito, halo educação cívica para ita-nia boletim.

Ba sira ne’ebé reeleitos la iha problema, mas ba foun, ha'u husu para preenche os três quadros

que estão aqui, concorda, ou não concorda, ou abstenção.

Sr.a Secretária, não se importa de fazer a leitura para a chamada dos Deputados.

Obrigada.

Faz favor, Sr. Deputado Presidente Aniceto Guterres.

Sr.  Aniceto Longuinhos Guterres  Lopes (FRETILIN):  – Obrigado e muito  bom-dia,  Sr.a

Presidente do Parlamento.

Atu husu ba Mesa para bele verifica lai artigo 19.o Regimento nian, liuliu ponto 3, kona-ba

lista candidatura sira-ne’ebé tama ne’e preenche duni ida 24 horas de antecedência ne’e ka lae. Selae

mós Plenária ida-ne’e iha competência atu continua ou la continua halo eleição ohin, se la preenche.

Mas, é preciso verifica duni e passa informação ba Plenário para, se la preenche, ita avança bá eleição

agora  tem  que  consta  iha  ata,  tanba  Plenário  decide  ultrapassa  tiha  requisito  ida  24  horas  de

antecedência.

Obrigado, Sr.a Presidente.

Sr.a Presidente: – Muitíssimo obrigada, Sr. Deputado Aniceto Guterres.

Mas, ha'u atu informa iha-ne’e, iha sexta-feira, ha'u hein to’o tuku 6 loraik iha Parlamento para

bele completa 24 horas, e,  ita  la bele halo tanba kalan e sábado e domingo, hodi nune’e ita halo

eleição ohin. Ami prevê tiha ona ida-ne’e e ami verifica, e, ha'u publica katak realmente ami hein to’o

6h00 da tarde.

Muitíssimo obrigada. 

Pode ser? 

Faz favor, Distinta Deputada Olinda.

Sr.a Olinda Guterres (KHUNTO): – Bom-dia ba Sr.a Presidente, Sr.a Secretária da Mesa ho

colega Deputado sira.

Ha’u-nia ponto de ordem ne’e ha'u hakarak husu, ida-ne’ebé mak atu bá hein caixa ne’ebá

ne’e, hanesan  ohin Sr.a Presidente hatete ona, foti na’in-rua husi oin, maibé, ha'u hanoin, foti bancada

do Governo ida ho oposição nian ida. Ha'u hanoin, hanesan  ne’e kala loos,  la bele considera de’it

Bancada do Governo. Ha'u ko’alia, uluk ha'u mós iha Bancada do Governo, mas agora filafali ba Ita-

Boot sira. Ne’e tuir ha’u-nia hanoin, maibé, atu tau iha-ne’ebé Ita-Boot mak manda, ami la manda

ona.

Tuir ha’u-nia hanoin ne’e hanesan  ne’e: Ita-Boot foti husi bancada do Governo ida no mós

oposição ida, ne’e para sira bele sura iha-ne’ebá, selae sira bele sura oin-seluk fali.

Ida-ne’e de’it mak ha'u hakarak hato’o, Sr.a Presidente.

Obrigada.

Sr.a Presidente: – Obrigada, fó hanoin ona.

Ohin  ha'u  husu voluntário,  ha'u  husu ho respeito  ba Sr.  Deputado António  da Conceição,

Bancada do Governo, ho Sr.a Deputada – desculpa, como ita foun - Sancha Bano.

Se bele,  Ita-Boot sira representa ami hodi halo escrutínio ba votação, hodi nune’e ita bele

avança bá oin.

Obrigada ba Ita-Boot sira-nia disponibilidade.

E a Sr.a Secretária pode proceder a chamada dos Deputados.

Obrigada.

Sr.a Secretária da Mesa (Maria Terezinha da Silva Viegas): – Obrigada.

Tuirmai, ha'u sei halo chamada ba Deputado sira atu procede ba eleição.

Deputada  Maria  Fernanda  Lay  «Presidente»,  Deputado  Domingos  Augusto  «Deker»,

Deputada Lúcia Taeki, Deputada Maria Terezinha da Silva Viegas, Deputado Duarte Nunes, Deputado

Adérito Hugo da Costa, Deputado José Virgílio Rodrigues Ferreira, Deputado Luís Ximenes Caldeira,

Deputada  Maria  Rosa da  Câmara  «Bisoi»,  Deputado Domingos  Lopes  Lemos,  Deputado Marcos

Xavier,  Deputada  Bendita  Moniz  Magno,  Deputado  Óscar  de  Araújo,  Deputado  Firminio  Taeki,

Deputada  Veneranda  Lemos  Martins,  Deputado  Domingos  dos  Santos,  Deputado  Rogéiro  Araújo

Mendonça, Deputada Virgínia Ana Belo, Deputado Gabriel Soares, Deputado Saul Salvador Amaral,

Deputada  Maria  Gorumali  Barreto,  Deputado  Patrocínio  Fernandes  dos  Reis,  Deputado  Virgílio

Pereira,  Deputada  Cedelízia  Faria  dos  Santos,  Deputado  Francisco  da  Costa  «Ikulay»,  Deputado

Albino da Silva, Deputada Carminda Carlota, Deputado Ricardo Batista, Deputado Anacleto Freitas,

Deputada Aliança da Conceição Araújo, Deputado Mateus da Cruz de Carvalho, Deputado Mariano

«Assanami» Sabino Lopes, Deputado António da Conceição «Kalohan», Deputada Maria Teresa da

Silva Gusmão, Deputado Alexandrino Afonso Nunes, Deputado Júlio do Carmo, Deputada Sancha

Margarida Tilman, Deputado Antoninho Doutel Sarmento, Deputada Sancha Florência Paixão Bano,

Deputada Maria Angélica Rangel, Deputado Dário Madeira, Deputado Aniceto Longuinhos Guterres

Lopes, Deputada Lídia Norberta dos Santos Martins, Deputado Antoninho Bianco, Deputado David

«Mandati» Dias Ximenes, Deputada Helena Martins Belo, Deputado Joaquim dos Santos «Boraluli»,

Deputado António Moniz Calau, Deputada Maria Anabela Sávio, Deputada Nurima Ribeiro Alkatiri,

Deputado José da Cruz, Deputada Cristina Yuri Rebelo dos Santos Costa, Deputado Abílio Quintão

Pinto, Deputado Florentino Ximenes da Costa «Sinarai», Deputada Mariquita Soares, Deputado Óscar

Lima, Deputada Irene Gonzaga Sarmento, Deputado António Verdial de Sousa, Deputado António

Verdial  Ferreira,  Deputada Olinda Guterres,  Deputado Luís Roberto da Silva,  Deputado Abel dos

Santos, Deputada Hélder Freitas «Kamarudin», Deputada Maria Angelina Lopes Sarmento, Deputado

Adolfo Martins.

Sr.ª Presidente (Maria Fernanda Lay): – Obrigada ba distintos no distintas Deputadas.

Ita husu ba Srs. técnicos atu procede nia votação ho presença ita-nia Deputados ne’ebé atu tau

matan ba contagem dos votos.

Obrigada.

Sura votos.

Processo contagem de votos ba eleição ba membro Mesa, Vice-Presidente, Secretário no Vice-

Secretário sira ne’e hala’o husi Técnico sira Divisão de Apoio ao Plenário nian.

Senhores Técnicos, ita iha 65 iha-ne’e. Ah, um não votou! O Deputado António «Kalohan»

não votou. Está bem! Se hanesan  ne'e ita confirma ona,  selae ha'u husu para  check fila-fali. Mas,

confirma ona, está bem, obrigado.

Senhores Deputados, ha'u rona, ohin Senhora Secretária bolu duni, mas hanoin katak mai vota

hotu.  Ok, está bem! Pronto, obrigado. Ho razão ida-ne'e, ami husu, quando to’o tempo votação ita

hotu iha plenária laran. Ha'u bele compreende, maibé para próxima vez, to’o hora de votação, hotu-

hotu tem que iha-ne’e. Se, por a caso la completo, fó-hatene ha'u para ita hein, para hahú votação ita

hotu tem que iha plenária laran. 

Dala ida tan, obrigado barak ba Ita-Boot sira-nia atenção.

Obrigado ba Senhores Deputados ne'ebé ohin escrutina ita-nia votação no mós técnico sira, e

ha'u hetan ona resultado da votação. Ita, 43 votos a favor, abstenção 20, votos nulos 1, 64 exerceram a

sua votação, 1 la vota, maibé boletim de voto foti iha-ne’e. Razão, depois ha'u sei ko’alia ho Sr.

Deputado o porque. Ho ida-ne'e ita-nia votação remata e Mesa está eleita. 

Muitíssimo obrigado.

Hodi nune’e,  imediatamente,  ha'u convida Senhores Deputados eleitos,  ba Vice-Presidente,

Deputada Maria Terezinha da Silva Viegas,...

Deputado sira basa liman.

E o Vice-Presidente, Deputado Alexandrino Afonso Nunes, ha'u convida atu hola fatin.

Deputado sira basa liman.

E tuirmai, ha'u convida Senhora Secretária da Mesa, Deputada Virgínia Ana Belo.

Deputado sira basa liman.

Tuirmai, a Vice-Secretária, Deputada Maria Teresa da Silva Gusmão.

Deputado sira basa liman.

E tuirmai, a Vice-Secretária, Deputada Bendita Moniz Magno.

Deputado sira basa liman.

Ha’u-nia parabéns ba Senhores Deputados eleitos ba completa Mesa. Serviço todan, maibé mai

ita hotu hamutuk, ita sei consegue halo serviço hanesan  órgão colegial. 

Obrigado.

Sr.ª Presidente Parlamento Nacional hamriik hodi kaer liman no congratula Deputado eleito

sira, ne’ebé compõe Mesa Parlamento Nacional nian.

Hodi nune’e ha'u atu anuncia katak Senhor Deputado Alexandrino, Vice-Presidente, o homem

mais bonito na Mesa, tanba bendito entre as mulheres.

Deputado sira basa liman.

Hodi nune’e, ha'u agradece tebes ba plenária ne'ebé completa Mesa para ami bele fahe serviço,

tanba serviço barak que ita tem que halo.

Hodi nune’e remata ita-nia sessão plenária, mas ha'u iha avisos que ha'u sei hato’o. Ne'ebe,

ha'u husu atenção uitoan,  Senhores Deputados, katak iha final da sessão plenária ida-ne'e, ha'u mós

hakarak hato’o ba bancadas parlamentares, ne'ebé tem que avisa, tuir artigo 11.º, n.º 2, katak apresenta

por escrito hodi indica Deputado sira ne'ebé sei compõe bancada, Presidente ida, Vice-Presidente rua.

Ne'ebe,  husu  para  Ita-Boot  sira  atu  hato’o  antes  do  fim do  dia.  Tanba  ita  possível  atu  convoca

conferência dos líderes das bancadas hodi haree atividade lubuk ida ne'ebé ita sei hala’o tuirmai. Ne'e

mak, dala ida tan, convocatório ida-ne’e ha'u hato’o em Plenária para ita bele completa, e se bele,

antes do fim do dia, ami bele simu husi bancadas parlamentares lista dos Deputados que compõe a

mesa das bancadas. 

Dala ida tan, obrigado.

E iha tan aviso ida, informa ba Senhores Deputados katak serviço relações públicas sei pronto

a  partir  de  ohin,  hoje  de  manhã,  iha  Sala  Conferência para  Ita-Boot  sira  bele  hasai  fotografia

individuais cada Deputado tanba ohin mai mesak bonitos e bonitas, com casacos, para ita bele iha foto

ita-nian. Em casos de necessidade ruma, ita iha arquivo fotografia. Ne'e mak ha'u husu ho respeito,

molok ita ba snack, ita bele hasai fotografia ida iha-ne'e completo ho Mesa do Parlamento. E espera

katak depois da sessão snack, ida-idak bele hala’o atividades ne'ebé ohin ha'u hato’o porque é urgente,

Senhores Deputados, e ha'u husu ho respeito ba cada bancada atu indica nia representante. 

Obrigado barak.

Hodi nune’e ha'u convida ita hotu para hasai fotografia ida em conjunto iha oin. Ou protocolo

tem outra alternativa? A frente, mas la fora, iha balcão ida horibainhira ita hasai fotografia ne'e.

Muitíssimo obrigado.

Hodi nune’e ha'u encerra. Dala ida tan, sessão plenária ita-nian hotu, ba ohin dadeer.

Obrigado barak ba Ita-Boot sira-nia presença.

Horas hatudu tuku 10 liu minuto 53 dadeer-saan .

DIVISÃO DE REDAÇÃO, AUDIOVISUAL, TRANSCRIÇÃO E DOCUMENTAÇÃO.

